
Broj: 08-02-07/2-11-2-1817-11/25          

Dana: 8.9.2025. godine

Uprava policije Ministarstva unutrašnjih poslova Zeničko-dobojskog kantona, na osnovu člana 100. Zakona o javnim nabavkama (“Službeni glasnik BiH“, broj 39/14, 59/22 i 50/24) i člana 223. Zakona o upravnom postupku ("Službeni glasnik BiH", broj 29/02, 12/04, 88/07, 93/09, 41/13 i 53/16), rješavajući po žalbi ponuđača KM TRADE d.o.o. Visoko, poslanoj putem pošte dana 2.9.2025. godine, zavedenoj kod ugovornog organa pod brojem: 08-02-07/2-11-2-1817-10/25 od 3.9.2025. godine, izjavljenoj na Odluku ugovornog organa broj: 08-02-07/2-11-2-1817-8/25 od 25.8.2025. godine, o poništenju postupka nabnavke "Nabavka obuće", d o n o s i:

R J E Š E NJ E
I          USVAJA SE kao osnovana žalba ponuđača KM TRADE d.o.o. Visoko, izjavljena na Odluku ugovornog organa broj: 08-02-07/2-11-2-1817-8/25 od 25.8.2025. godine, o poništenju postupka nabnavke "Nabavka obuće".

II      STAVLJA SE VAN SNAGE Odluka ugovornog organa broj: 08-02-07/2-11-2-1817-8/25 od 25.8.2025. godine, o poništenju postupka nabnavke "Nabavka obuće".

III       UTVRĐUJE SE da je ponuda ponuđača KM TRADE d.o.o. Visoko broj: 08-02-07/2-11-2-1817-10/25 od 3.9.2025. godine, u postupku nabavke "Nabavka obuće", sa ponuđenom cijenom u iznosu od 75.992,00 KM bez PDV-a, za ugovorni organ prihvatljiva.

IV        OBAVEZUJE SE odabrani ponuđač KM TRADE d.o.o. Visoko da u roku od 5 (pet) dana od dana zaprimanja ove Odluke o izboru, na Protokol ugovornog organa dostavi originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje ponude:

a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

Za ispunjenje uslova iz člana 45. stav (1) tačka a) Zakona, a u vezi sa stavom (2) tačkom a) iste odredbe Zakona, ponuđač mora ispoštovati slijedeće:

         Shodno mišljenju Suda BiH od 21.05.2019. godine, upućenog Agenciji za javne nabavke, u cilju

         urednosti ponuda, a prema članu 45. stav (1) tačka a), u vezi sa stavom (2) tačka a) istog člana Zakona, neophodno je da svaki kandidat/ponuđač kumulativno dostavi potvrdu Suda BiH i potvrdu suda prema sjedištu pravnog lica, odnosno kandidata/ponuđača, iz razloga što nije definisan Jedinstveni registar na nivou Bosne i Hercegovine, u koji bi se upisivale pravosnažne presude za osuđene za krivična djela organizovanog kriminala, korupcije, prevare i pranja novca.
Stoga, obaveza je kandidata/ponuđača da, u smislu odredbi člana 45. stav (1) tačka a), u vezi sa stavom (2) tačka a) iste odredbe Zakona, dostave uvjerenje Suda BiH i suda prema sjedištu pravnog lica, odnosno kandidata/ponuđača.

- 1 (jedna) obična kopija dostavljene dokumentacije iz stava II  (ukoliko ponuđač ne dostavi kopiju ponude, njegova ponuda se neće označiti neprihvatljivom).
V

Ovo Rješenje će se objaviti na web stranici ugovornog organa (www.mupzdk.gov.ba), istovremeno sa upućivanjem ponuđačima koji su učestvovali u postupku javne nabavke, u skladu sa članom 70. stav 6. Zakona o javnim nabavkama.

VI
Rješenje stupa na snagu danom donošenja, i dostavlja se svim ponuđačima koji su učestvovali u postupku javne nabavke, u skladu sa članom 71. stav 2. Zakona o javnim nabavkama.

O B R A Z L O Ž E NJ E

Dana 3.9.2025. godine na Odluku ugovornog organa broj: 08-02-07/2-11-2-1817-8/25 od 25.8.2025. godine, o poništenju postupka nabavke "Nabavka obuće", izjavljena je žalba jedinog ponuđača u predmetnom postupku nabavke, ponuđača KM TRADE d.o.o. Visoko, poslana putem pošte dana 2.9.2025. godine, zavedena kod ovog ugovornog organa pod brojem: 08-02-07/2-11-2-1817-10/25 od 3.9.2025. godine.

Na osnovu člana 100. Zakona o javnim nabavkama ("Sl. glasnik BiH", broj 39/14, 59/22 i 50/24), ugovorni organ je razmotrio pomenutu žalbu, te utvrdio da je žalba dopuštena, blagovremena, izjavljena  od ovlaštenog lica i lica koje ima aktivnu legitimaciju.

U pomenutoj žalbi, žalitelj izjavljuje sljedeće:

Da je ugovorni organ utvrdio da ponuda ne sadrži certifikat ISO 20347:2012. Da je u ponudi dostavljen certifikat BAS EN ISO 20347:2023 (važeći standard za radnu obuću) izdat od akreditovanog certifikacionog tijela, te detaljan izvještaj o laboratorijskim ispitivanjima predmetne obuće, izdat od strane akreditovane ustanove Euro Inspekt d.o.o. Sarajevo, te da ti dokumenti potvrđuju da ponuđena obuća ispunjava sve relevantne tehničke zahtjeve standarda za radnu obuću. Dalje, da je tenderskom dokumentacijom tražen ISO 20347:2012, ali da je isti povučen i više nije važeći standard u oblasti zaštitne radne obuće, te da je u martu 2023. godine zamijenjen novijom verzijom  - ISO 20347:2021 / EN ISO 20347:2022, koja je u Bosni i Hrcegovini zvanično usvojena kao BAS EN ISO 20347:2023. Da certifikat ISO 20347:2012 više nije moguće pribaviti od akreditovanih tijela, budući da je na snagu stupio novi standard umjesto njega. Da su priložili Izvještaj o laboratorijskim analizama izdat od akreditovane laboratorije (Euro Inspekt d.o.o.) koja detaljno potvrđuje karakteristike obuće u skladu sa traženim normama. Da certifikat BAS EN ISO 20347:2023 pokriva područje primjene starog ISO 20347:2012 (kojeg nema više u upotrebi).

            Uvidom u kompletan spis predmeta, ponovnom analizom svakog dokaza pojedinačno i u njihovoj međusobnoj vezi, a u odnosu na navode iz žalbe i propisani zakonski postupak, ugovorni organ cijeni da je:

Žalba osnovana iz sljedećih razloga:

Ugovorni organ je utvrdio da je u tenderskoj dokumentacijom, tačnije u Aneksu II - Obrazac za cijenu ponude, u dijelu "Napomene", navedeno sljedeće:

"Tehničke karakteristike obuće su u skladu sa Uredbom o jedinstvenoj policijskoj uniformi policijskih snaga u Federaciji Bosne i Hercegovine ("Službene novine Federacije BiH", broj 60/23), koja se nalazi u prilogu ove tabele.".

Uvidom u pomenutu Uredbu, utvrđeno je da između ostalog, obuća mora biti certificirana u skladu s EN ISO 20347:2012 i prikladno označena.
Ugovorni organ je utvrdio da je osnovan žalbeni navod žalioca da u ponudi dostavljeni certifikat BAS EN ISO 20347:2023, pokriva područje primjene ISO 20347:2012 pomenutog u Uredbi. Ugovorni organ je također prihvatio Izvještaj o laboratorijskim analizama izdat od strane akreditovane laboratorije (Euro Inspekt d.o.o.) kojim se detaljno potvrđuje da su karakteristike ponuđene obuće u skladu sa traženim normama navedenim u tenderskoj dokumentaciji ugovornog organa. 
Slijedom navedenog, nakon utvrđenih činjenica u postupku ovaj organ riješio je žalbu kao u dispozitivu Rješenja.

PRAVNA POUKA:

Protiv ovog Rješenja može se izjaviti žalba Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom, u roku od 10 (deset) dana od dana prijema Rješenja.

Žalba se podnosi u najmanje 3 (tri) primjerka.


                                                                                        POLICIJSKI KOMESAR

                                                                                        GENERALNI INSPEKTOR POLICIJE

                                                                                                             Admir Gazić

DOSTAVLJENO:

Ponuđač,1x.-

Sektor za mat.-fin.poslove,1x.-
3. Spis,1x.-

